
Has ti gust da zambregiar in 
erizun da ris? Pitschen, cun 
spinas e gnoc duain quels es-
ser. Qua va il ris bain a prà.

ILS MATERIALS 

	 chartun
	 colur
	 egls balluccants
	 ris
	 rispli
	 fieuter
	 tastgas da plasticPA

INSTRUCZIUN

Ina curta remartga avant che 
cumenzar: planisescha per 
quest project almain 12 uras. 
Ni anc meglier: reparta la 
lavur sin dus dis.

Part 1 
Emplenescha ca ¾ d’ina 
scadiola cun ris en ina pitsch-
na tastga da plastic. Vitiers 
vegn alura ca in tschadun 
pitschen da la colur elegida da 
tai, quai sa esser colur d’acril 
ni colur da vivondas. Serra 
alura la tastga e maschaida la 
colur ed il ris. 
Sche tut è maschadà bain, 
poss ti avrir la tastga. Con-
trollescha che tut ils ris èn 
colurads e derasa tut quels 
sin in toc chartun ubain sin 
palpiri da furnel (derasar da 
gronda surfatscha, per ch’il 
ris possia sientar). Il meglier 
è da laschar sientar il ris sur 
notg. Dentant èsi era pussa-
ivel da metter el sulegl per 
laschar sientar il ris.

ERIZUN

Dapli instrucziuns da zambregiar chattas ti sin rtr.ch/uffants

Part 2 
Prenda in toc chartun e dis-
segna in erizun sin quel. Sco 
proxim poss ti tagliar ora 
l’erizun che ti has dissegnà. 
Alura poss ti metter colla da 
zambregiar sin il chartun e 
derasar la colla cun in penel 
(ADATG! Laschar liber la fatscha 
e las chommas).

Sche la colla e derasada 
bain, astga ussa il ris vegnir 
derasads sin la colla, quai 
poss ti far cun in tschadun 
ubain culs mauns.
Per la fin survegn il erizun 
anc in nas revieut ed ina 
bucca e natiralmain era anc 
in egl balluccant e schon è 
l’erizun a fin.


